
Fylgiskjal 1 
 

 
Javntekstur 

 
Galdandi orðingar í løgtingslóg um burðardygga ferðavinnu (ferðavinnulógin) samanbornar 

við broyttu orðingarnar í løgtingslógaruppskotinum. 
 
 
 
 

 
Galdandi orðingar 
 

 
Løgtingslógaruppskotið 

 
§ 13. Øll ferðafólk, 16 ár og eldri, sum 
koma til Føroya, og sum rinda fyri at gista, 
skulu rinda eitt gistingargjald upp á 20 kr. 
fyri náttina, tó ikki meira enn 200 kr. 
tilsamans. 
Stk. 2. Gistingarhús, tjaldingarpláss, 
campingpláss og privat, sum veita gisting 
móti gjaldi, t.d. við Ból og bita, skulu leggja 
gistingargjaldið afturat kostnaðinum fyri 
gisting, og tann, sum leigar út um netborin 
sølutorg, skal leggja gistingargjaldið afturat 
leiguni. 
Stk. 3. Seglbátar o.tíl., sum leggja at í 
Føroyum, skulu gjalda 
havnarmyndugleikanum gistingargjaldið 
saman við havnargjaldinum. 
Stk. 4. Gjaldið, nevnt í stk. 2-3, verður 
goldið landinum á sama hátt sum 
ferðagjaldið, sbr. § 1, stk. 3, í løgtingslóg 
um ferðagjald. 
 

 
§ 13. Øll ferðafólk, 16 ár og eldri, sum 
koma til Føroya, og sum rinda fyri at gista, 
skulu rinda eitt burðardygdargjald upp á 20 
kr. fyri náttina, tó ikki meira enn 200 kr. 
tilsamans. 
Stk. 2. Gistingarhús, tjaldingarpláss, 
campingpláss og privat, sum veita gisting 
móti gjaldi, t.d. við Ból og bita, skulu leggja 
burðardygdargjaldið afturat kostnaðinum 
fyri gisting, og tann, sum leigar út um 
netborin sølutorg, skal leggja 
burðardygdargjaldið afturat leiguni. 
Stk. 3. Stuttleikabátar o.tíl., sum leggja at í 
Føroyum, skulu gjalda 
havnarmyndugleikanum 
burðardygdargjaldið saman við 
havnargjaldinum. 

§ 13 a. Í seinasta lagi samstundis, sum 
sjálvuppgávan skal latast inn til TAKS, 
sambært § 100, stk. 3, í skattalógini, skal 
tann, sum krevur inn burðardygdargjaldið, 
nevnt í § 13, stk. 2-3, lata TAKS uppgerð 
yvir upphæddina, sum er kravd inn 
undanfarna ár, umvegis talgildu 
sjálvgreiðslurnar hjá TAKS. 
Stk. 2. Gjaldið skal vera goldið í seinasta 
lagi tann 20. mánaðin eftir endan av freistini 
sambært stk. 1.  
Stk. 3. Er gjaldið eftir stk. 2 ikki goldið, tá 
freistin er úti, skulu 0,7% roknast í rentu 
fyri hvønn byrjaðan mánað frá gjalddegnum 
at rokna. Sama er galdandi fyri 
skuldskrivaða rentu. 
Stk. 4. Gjaldið eftir stk. 2, skuldskrivað 
renta, innheintingarkostnaðir, sektir og 
onnur gjøld eftir hesi løgtingslóg, ið eru 
fallin til gjaldingar, kunnu verða innheintað 
við panting.  
Stk. 5. TAKS fremur pantingina eftir 
reglunum fyri innkrevjing av skattum, tó er 
§ 7, stk. 1, í lov om Inddrivelse af Skatter og 
Afgifter til det Offentlige m.m. ikki 
galdandi. 

 
§ 13 b. TAKS hevur heimild at krevja 
upplýsingar, kanna roknskapartilfar o.tíl. hjá 
teimum, sum eftir § 13, stk. 2-3, vegna 
landið krevja inn burðardygdargjald frá 
ferðafólki, og hjá øðrum, sum hava tilfarið 
um hendur. 
Stk. 2. Fær TAKS ikki umbidnar 
upplýsingar, ella eru upplýsingarnar 
ófullfíggjaðar ella villleiðandi, um 
upphæddina, sum er kravd inn, metir TAKS 
um upphæddina og krevur inn samsvarandi 
gjald. 
Stk. 3. TAKS fær heimild at heinta inn 
burðardygdargjald, skuldskrivaða rentu, 
innheintingarkostnaðir, sektir og onnur 
gjøld eftir hesi løgtingslóg við at afturhalda 
í A-inntøku hjá teimum, sum hava skyldu at 
krevja inn burðardygdargjald, eftir 
reglunum í skattalógini. 

§ 15. Er ikki hægri revsing ásett í aðrari 
lóggávu, verður við sekt revsaður tann, sum 
brýtur ásetingarnar í § 4, stk. 1 og 2, § 5, 
stk. 1, § 11, stk. 1 og 2 og § 13, stk. 2-4. 
 
[...] 
 
 
Stk. 3. Við sekt verður revsaður tann, sum 
ikki heldur skilhaldsreglur, ásettar eftir § 8, 
ella ikki aktar boð eftir § 12, stk. 1. 
 
[...] 
 

 
§ 15. Er ikki hægri revsing ásett í aðrari 
lóggávu, verður við sekt revsaður tann, sum 
brýtur ásetingarnar í § 4, stk. 1 og 2, § 5, 
stk. 1, § 11, stk. 1 og 2, § 13, stk. 2-3, og § 
13 a, stk. 1 
 
[...] 
 
Stk. 3. Við sekt verður revsaður tann, sum 
ikki heldur skilhaldsreglur, ásettar eftir § 8, 
ikki aktar boð eftir eftir § 12, stk. 1, ella 
gevur TAKS ófullfíggjaðar ella villleiðandi 
upplýsingar. 
 
[...] 

 
 


